
1. SARRERA

Aurrekariak: ‘ZTBP Euskadi 2030’

Ikerketaren eta berrikuntzaren aldeko apustu estrategikoa mantendu du Eusko
Jaurlaritzak hainbat hamarkadatan zehar. Horrek aurrekari gisa balio izan du, gaur
egun, I+G+b politikari bultzada berri bat aman ahal izateko eta, hala, euskal
ekonomiaren lehiakortasuna hobetu eta giza garapen jasangarriaren bidean
aurrera egiteko.

“Euskadi 2030 Zientzia, Teknologia eta Berrikuntza Plan” berriak (aurrerantzean,
“ZTBP 2030”) zehazten du apustu hori. Ikerketaren, garapenaren eta
berrikuntzaren arloan herrialdeak duen estrategia ezartzen du planak, eta 2019an
onartu ziren haren oinarriak.

Euskadiko I+G+b politika bultzatzeko Eusko Jaurlaritzak abian jarritako oinarrizko
tresna da ZTBP 2030, baina ez da plan isolatua; izan ere, erreferentziazko
testuingurua osatzen duten plan eta estrategien baitan jasota dago: Euskadi
Basque Country 2030 Agenda, Euskadik Garapen Jasangarriko Helburuekiko duen
konpromisoa jasotzen duena; Horizonte Europa Europako esparru-programa
berria, Europaren gaitasun berritzailea sakontzera bideratuta dagoena eta oinarri
zientifikoak eta teknologikoak sendotzeari eta berrikuntzako, lehiakortasuneko eta
enpleguko gaitasuna bultzatzeari lehentasuna ematen diena; Europa Digitala
Programa, Europako ekonomiaren, industriaren eta gizartearen eraldaketa
digitalari laguntza ematen diona; klima-aldaketarekin eta ingurumenaren
narriadurarekin lotutako erronkak gainditzeko Europako Itun Berdea; eta Eusko
Jaurlaritzaren Berpiztu programa, suspertze ekonomikoa eta enplegua helburu
dituena, Euskadik bizi duen osasun-krisiaren ondorio sozioekonomikoei aurre
egiteko.

Euskadi digital, berde eta inklusibora bideratutako trantsizioa bizkortzeko zientzia,
teknologia eta berrikuntza bultzatzea da ZTBP 2030en helburua. Epe luzerako plan
honek hamarkada bat biltzen du eta denbora-tarte hori beharrezkoa da Euskadiko
Zientzia, Teknologia eta Berrikuntza sistemari ziurtasuna emateko eta, hala,
sistema horrek Euskadik aurre egin behar dien trantsizioei erantzungo dieten asmo
handiko proiektuak lantzeko eta Euskadiko herritarrentzako, enpresetarako eta
gizarterako emaitza nabarmenak lortzeko.

Hala, Euskadiko I+G+b politiken erreferentzia-markoa da ZTBP 2030. Horizonte
Europa Esparru Programa berria hartzen du erreferentzia gisa ZTBP 2030ek, eta,
Planaren helburua errealitate bilakatzeko, honako hiru zutabe estrategikoak eta
elementu nagusi bat proposatzen dira:

e I. zutabe estrategikoa: Bikaintasun Zientifikoa.

o II. zutabe estrategikoa: Lidergo Teknologikoa eta Industriala.
e III. zutabe estrategikoa: Berrikuntza Irekia.

e Elementu nagusia: Talentua.

Aipatu ditugun lau zutabeak ezinbestekoak dira eta modu bateratuan eta
orekatuan lagundu behar dute ZTBP 2030en ezarritako helburua lortzen, emaitza
sozial eta ekonomiko bilaka daitezen ikerketaren emaitzak. Hortaz, hurbilketa
honek barne hartzen ditu oinarrizko ikerketa, abangoardiako ezagutza berria
garatzera bideratua; ikerketa aplikatua eta berrikuntza, Euskadiko enpresa-
ehunaren lidergoari eta nazioarteko lehiakortasunaren hobekuntzari laguntzera
bideratuak; eta hainbat arlotako hobekuntza, hala nola osasuna, garraioa,
ingurumena, etab. Beraz, heldutasun teknologikoaren maila guztiak hartzen ditu
barne (Technology Readiness Levels, TRL).

Zentzu horretan, berrikuntza haren osotasunean sustatu behar dela nabarmentzen
du ZTBP 2030ek, disruptiboenetik hasi eta inkrementaleneraino, konpainia
handietan eta, batez ere, txikietan, beste erakunde mota batzuk ahaztu gabe, hala
nola administrazio publikoak, osasun erakundeak eta Zientzia, Teknologia eta
Berrikuntzaren Euskal Sareko agenteekiko elkarlana.

Halaber, adierazi beharrekoa da I+G jardueraren eta berrikuntzaren erdigunea
pertsonek osatzen dutela. Gaitasun handiko pertsonek haien talentua ikerketaren,
garapen teknologikoaren eta berrikuntzaren zerbitzura jartzen dutenean, posible
izango da ZTBP 2030en zutabeak hedatzea.

Esteka honen bidez eskura daiteke dokumentu osoa:
https://www.euskadi.eus/ztbp-2030/web01-a2pcti30/eu/

ZTBP 2030 plana ezartzeko tresnen artean, funtsezkoak dira Zientzia, Teknologia
eta Berrikuntzaren Euskal Sareko (aurrerantzean “ZTBES”) enpresei eta eragileei
laguntzeko dauden programak.

Historikoki, EMAITEK izeneko laguntza-programa zaharra tresna gakoa izan da,
baina ez bakarra, ZTBP 2030aren aurreko Euskadiko Zientzia, Teknologia eta
Berrikuntza arloko planak ezartzeko. Aipatutako programa garrantzitsua izan zen,
haren bidez finantzaketa eman zitzaielako ZTBESeko enpresa eta eragileei, eta
ekintza asko I+G jardueretara zuzentzea lortu zelako.

2015ean ZTBESren antolamendua berriro diseinatzea erabaki zen, eta, prozesu
horren emaitza gisa, ZTBES arautzeko ekainaren 23ko 109/2015 Dekretua
argitaratu zuten (aurrerantzean, “"109/2015 Dekretua”). Era berean, 109/2015
Dekretuaren harira, birformulatu egin zituzten hainbat eragile motari zuzendutako
I+G laguntza-programak, merkatuko emaitzei lehentasuna emateko.

I+G laguntzen testuinguru berri horretan, Finantzaketa Publiko Ez Lehiakorreko
(FPEL) programa bakarra sortu zen, Emaitek Plus izenekoa, Zentro Teknologiko
Multifokalizatuei (aurrerantzean, “ZTM") eta Ikerketa Kooperatiboko Zentroei
(aurrerantzean, “IKZ") bideratuta, haien emaitzak eta gaitasunak hobetzeko eta
merkatura bideratzeko, I+G balio-kate osoan lan eginez, eta Euskadin
identifikatutako espezializazio arloetan etorkizunera begira ezagutza berriak

eskuratzen oinarrituta, era berean ZTBESeko eragileen arteko lankidetza ere
bultzatuz.

Emaitek Plus Programak ZTMen eta IKZen jarduera ez-ekonomikoaren zati bat
finantzatzen du, horien jarduera orokorraren emaitzak ebaluatzearen bidez.
Horretarako, emaitzetara bideratutako zentro-ereduan oinarritzen dira, 109/2015
Dekretuan definitzen den moduan.

Une honetan Emaitek Plus Programaren (aurrerantzean, “"Programa”) deialdiaren
bederatzigarren edizioan gaude, 2023ko ekitaldiari dagokion edizioan. Eta
Programa horren testuinguruan, Programa kudeatzen laguntzeko laguntza
teknikoa kontratatu behar du SPRI - ENPRESA GARAPENERAKO EUSKAL
AGENTZIAK (aurrerantzean, “"SPRI").

SPRIk Programaren testuinguruan dituen beharrei erantzuna emateko,
Programaren baitan ZTMek eta IKZek aurkeztutako finantzaketa-eskaerak
izapidetzeko, ebaluatzeko, jarraitzeko eta horien kontrol administratiboa eta
teknikoa egiteko jarraitu beharreko metodologia zehazten du preskripzio teknikoen
plegu honek, baita ondorengo justifikazio- eta likidazio-prozesua Programaren
aplikazio telematikoaren bidez egiteko metodologia ere.

Programako laguntza-deialdiak kudeatzeko ohiko prozedura honakoa izaten da:

Deialdi-fasea:

e Deialdiaren kudeaketa, eta dagozkion ekintza-planekin batera aurkeztutako
eskaera guztiak berrikustea eta administratzea.

e Eskaeren ebaluazio fasea.

e Eskaeren berrikusketa eta ebaluazio-kontrola.

e Ebaluazio Organoaren edo Batzorde Exekutiboaren bilerak prestatzea -
erabakiak hartzen laguntzeko txostenak egitea.

e Ebaluazio Organoaren aktak, onartze- eta ukatze-, proposamenak,
laguntzen administrazio-ebazpenak prestatzea.

Onartutako eskaeren justifikazio-fasea:

e Jasotako egikaritze- eta justifikazio-txostenen harrera eta kontsolidazio
administratiboa.

e Berrikuspen tekniko-ekonomiko-administratiboa.

e Laguntzen kitapen- / ordainketa-proposamena.

Administrazioari dagokion atala, atal tekniko-ekonomikoa eta horiekin lotutako
prozesuak kontuan izanda, kudeatu beharreko eskaeren bolumena oso handia da,
bai deialdi-fasean, baita justifikazio-fasean ere. Kudeaketak honakoa eskatzen du:

e Administrazioaren errekerimenduekin eta prozedurekin lotutako lan-karga.
e SPRIren eta Eusko Jaurlaritzaren kudeaketa- eta jarraipen-prozesu
administratiboekin integrazio egokia.

e Eskaeren eta horien gastuen errekerimendu formalak eta teknikoak ongi
ulertzearekin eta betetzearekin lotutako lan-karga.

e Espedienteen kudeaketa- eta berrikuspen-irizpideak homogeneizatzeko
beharrak.

2. KONTRATAZIOAREN HELBURUA

SPRIren Teknologia, Berrikuntza eta Jasangarritasun arloak, Teknologia Sailaren
bidez, “EMAITEK PLUS programa kudeatzen laguntzeko idazkaritza teknikoa”
zerbitzua kontratatu behar du.

Enpresa lizitatzaileek, adibide moduan, esteka honetan kontsulta dezakete
Emaitek Plus programari buruzko informazioa, 2022ko ekitaldirako argitaratu
zena:

https://www.euskadi.eus/diru_laguntza/2022/emaitek-plus-2022/web01-
tramite/eu/

Kontratu honen xede diren jarduerak Euskal Autonomia Erkidegoan egingo dira.

3. EGINGO DIREN JARDUEREN HELBURUAK ETA DESKRIBAPENA
3.1. Helburuak

SPRIren Teknologia Sailari laguntzea da helburua, Programa kudeatzeko laguntza
teknikoarekin lotutako funtzioak betetzeari dagokionez. Zehatzago esanda, lehen
aipatutako kudeaketa tekniko-ekonomikoari eta administratiboari lotutako prozesu
guztietan.

3.2. Kontratuaren xede diren jarduerak

Programaren etapa bakoitzean egin beharreko jarduerak honako hauek izango
dira:

i) A etapan, deialdiaren kudeaketarekin lotuta:

e Aurkeztutako proposamenak jaso, aztertu eta zuzentzeko laguntza ematea.

e Aurkeztutako jarduketa-planak ebaluatzea eta horien fitxak egitea.

e ZTM eta IKZen aginte-koadroako adierazleen betetze maila berrikusi,
kontrolatu eta ebaluatzea.

e Programaren helburu estrategikoak kontuan izanda, proiektu guztien
ebaluazio-irizpideak homogeneizatzea.

e Aurrekontura egokitutako proposamen zehatzak egitea

e Programaren ebaluazio-organoaren edo batzorde betearazlearen erabakiak
hartzen laguntzeko txostenak egitea.

e Ebaluazio Organoaren aktak eta administrazio-ebazpenak prestatzen
laguntzea.
e Deialdiaren txosten orokorra.

ii) B etapan, aurreko deialdietan onartutako proiektuen kudeaketarekin eta
justifikazioarekin lotuta.

e Jasotako betearazpen- eta justifikazio-txosten guztiak jasotzea eta laguntza
ematea administrazio-finkapenean.

e Berrikuspen tekniko-ekonomiko-administratiboan laguntzea.

e Laguntzen kitapenaren / ordainketaren hasierako proposamena.

3,3. Zerbitzuaren dimentsionamendua

Kontratazioaren xede diren zerbitzuetarako izendatutako lantaldeak zerbitzuaren
beharretara egokitu beharko du, eginkizun bakoitzerako baliabide egokiak bideratu
beharko ditu, eta administrazio-klausula zehatzen pleguan aurreikusitako
profilekin bat datozen pertsonak izendatu beharko ditu. Erreferentzia gisa,
beharrezko baliabideak hauek izan litezke:

Deialdira aurkeztutako proiektuen kopuruak zehaztuko du egin beharreko lanaren
bolumena. Nolanahi ere, lantaldeak, gutxienez, honako profil profesionalak izan
behar ditu: aholkulari arduradun gisa jardungo duen pertsona bat (1) eta
aholkulari tekniko gisa jardungo duen pertsona bat (1).

Lizitazio honen xede diren zerbitzuek, gutxi gorabehera, 60 laneguneko
dedikazioa beharko dutela kalkulatu dugu, kudeatu beharreko deialdian
aurkeztutako proiektu kopuruaren arabera eta jasotako espedienteen
konplexutasunaren arabera.

Argitze aldera, eguneko 8 orduko batezbestekoa hartuko da lanalditzat.

4. PROIEKTUARI ESLEITUTAKO LANGILEEK IZAN BEHARREKO
PROFIL PROFESIONALA

Aurreko atalean deskribatutako lanak egin ahal izateko, beharrezkoa iruditzen
zaigu langileek aholkularitzan esperientzia izatea.

EMAITEK PLUS Programaren antzekoak diren Zientzia, Teknologia eta Berrikuntza
eragileen IKERKETA ETA GARAPENERAKO laguntza-programen deialdiak
kudeatzeko gaitasuna egiaztatzen duten pertsonak.

SPRIren Teknologia Sailak gainbegiratuko du egindako lana.

Esleipendunak kontratatutako zerbitzua zuzen exekutatzeko konpromisoa hartuko
du.

Berariaz jasota uzten da zerbitzuak emateko izendatutako langileak enpresa
esleipendunaren mende baino ez daudela. Inolako kasutan ere ez dute izango
Eusko Jaurlaritzarekiko, SPRIrekiko eta/edo haien parte diren elkarteekiko lan-,
kontratu- edo funtzionario-harremanik, ezta beste edozein motatako harremanik
ere, ez kontratuak irauten duen artean, ez amaitzean.



